
No er det haust, kvardagen har starta på alvor.
Me har kome ut i samfunnet igjen, frå hytter,
ferier, drivhus og hagar. Me samlast i kyrkja, på
arbeid, skule og handelslaget. Smil, fine ord og
forteljingar blir delte, og me oppdagar noko fint,
fellesskap! 

Gud skapte oss ikkje til å vera aleine, allereie frå
Adam si tid såg Gud at det ikkje var godt for
Adam å vera aleine. 

Mange av oss er velsigna med folk i husa våre,
men det gjer godt å koma ut, løfte blikket og
møta vener. I den verda me nå ser frå vår
velsigna koordinat er det viktigare enn nokon
gong å snakke med andre folk og vera ein del av
noko større. Me må våga og sjå og læra frå
kvarandre, høyra med kvarandre korleis dei
tenkjer om miljø, krig og katastrofar som resten
av verda slit med. 

Og om livet her heime byr på utfordringar,
sjukdom og livskriser som er tøffe å handtera
opplever eg at eit fellesskap utanom heimen er
viktig. 

Fellesskapet i kyrkja gir moglegheit for at folk
hugsar deg i bønn, du får eit smil og du får sitja i
ro og fred i kyrkja, høyra Gudsord til trøyst og
ettertanke. Kjenn på at du er ei viktig brikke i
dette puslespelet som heiter fellesskap! 

Min song

Nå stilnar dagen og skuming fell 
frå bakkane under låge fjell. 

Ut over gardstun og bustadfelt 
skal natta snart spenna ut sitt telt. 

Den svale kvelden kjem stille ned 
i lune stover med salmefred. 
Og arbeidsnevane faldar seg 

i takksam kvild etter trøytte steg. 

Nå tagnar bølgja mot stranda inn 
og skarven kviler på steinen sin. 

Det doggar stilt over mark og eng 
og natta lokkar med mjuke seng. 

Så søv me trygt i vår eiga bygd 
kvart liv som her fekk si kvardagstrygd. 

Og blomen lukkar sitt augneblad, 
i morgon vaknar han ny og glad. 

Kveld på Jæren 
Tekst: Tobias Skretting 

Melodi: Ved Jesu føtter ei stille stund. Norsk folketone 

Livet byr på godt, 
men også vondt iblant

Tekst og foto: Siv H. Undheim

– Eg er nå komen i ein alder der det er greitt å sjå seg tilbake og kva eit langt
liv har gitt meg.

Amund Undheim sit i stova si
på Lende og smiler. Den
aktive karen likar å treffe
folk, og drøset går lett.

Amund vaks opp i ein
syskenflokk på fire, med ei
eldre og to yngre systrer.
Han fortel om ein fin heim
med foreldre som var gode
førebilete. I unge år arbeidde
han med praktiske ting som
snikring, maling og muring,
noko han hadde stor nytte av
seinare i livet.

Etter folkeskulen gjekk han
på framhaldsskule,
Tryggheim, handelsskule og
deretter to år på Tomb
jordbruksskule i Østfold.
Etter eit år i militæret gjekk
vegen vidare til eit tre
månadar langt kurs på bibel-
skulen i Oslo. Det var her
han trefte Marit, frå Tjølling i
Vestfold, og dei to blei eit
par. Amund reiste heim til
Lende etter at kurset var
over, og Marit kom til
Rogaland eit drygt halvår
etterpå. Ho var utdanna
hjelpepleiar og fekk arbeid
på Åseheimen. Dei to gifta
seg året etter, i 1969.

Bonde og klokkar
På den tida var det gutar 

som hadde odelsretten,
dermed fekk Amund overta
bruket som foreldra hadde
reist. 

– Eg overtok i 1974, men tok
ikkje til med gardsdrifta før i
1977. Eg var nok ikkje den
mest typiske bonden, men eg
treivst stort sett med yrket
likevel. Eg likte å arbeide med
jorda, men var ikkje ein
særleg «dyremann», seier
han, og forklarar at han ikkje
har vore aktiv i organisa-
sjonsarbeid i landbruket,
men at han gjekk på ein del
av fagmøta. Dessutan hadde
naboane på Lende studie-
ring, noko som var ein veldig
god ting.

– Me var fleire unge ektepar
som dreiv gardar i den tida,
og som møttest til gode,
sosiale fellesskap. I dag
minkar det på bruka og
familiar i bygdene, og
gardane vert større, meiner
han.

Fellesskap var viktig også i
andre settingar.

– Kapellet betydde mykje
med aktivitetar til alle alders-
grupper. Eg hugsar ein gong
ein bispevisitas der Olav

Hagesæter var med i
Undheim kapell. Der var
kyrkjekaffi og mange fine
ord vart sagt om det kyrkja
stod for og fekk utført. Eg
følte meg heime der, og
sidan har eg alltid likt å møta
til gudsteneste, fortel han. 

Som 33-åring vart Amund
spurt om å søkja klokkar-
jobben etter Gunnar
Sikveland. 

– «Eg er jo så ung, og ikkje er
eg skulestyrar heller», svarte
eg, for det var vanleg på den
tida at klokkaren hadde ei
lærarstilling. «Presten er
ikkje eldre» svara Ole
Gunnar Sæbø, som var
kallskapellan. Så slik vart det
til at eg var klokkar i 18 år,
og lærte mykje om arbeidet i
kyrkja. Elles vart det og ein
del år i soknerådsarbeidet.
Eg treivst med det, smiler
Amund.

Stort engasjement
Han var også med i
politikken og sat i
kommunestyret for Krf i fire
år, samt i kulturstyret i
kommunen. Dessutan har
han vore svært engasjert i
Det Norske Misjonsselskap
(NMS).

 – Eg har alltid kjent meg
heime i NMS. Dei samarbeid-
er godt med kyrkja, og brenn
for at evangeliet skal nå ut til
folk både i landet vårt og i
den vide verda, seier han. 

Det starta med «Unges
misjon» med aktivitetar som
basarar, Mellemstrand-
stemnet, jonsokfeiringar,
møteveker, samtalemøter og
fastelavnsfestar. Seinare blei
det julemessa med stor
aktivitet i fleire år. Amund var
blant anna med og bakte
lefser og laga gravpynt. 

– Det var ei fin tid med veldig
med aktivitet, minnest han.

Ugla
I tillegg var Amund ein av dei
som starta gutelaget Ugla,
som også er tilslutta NMS.
Her er han framleis aktiv.

Han, Ola Mellemstrand og
Nils Kjell Sikveland hadde
snakka om å starte noko for
gutar, dei hadde søner som
var mest på same alder. Nils
Kjell hadde vore på Bryne og
sett arbeidet der og blitt
inspirert, og saman med tre
lærarar på Undheim sette
dei i gang.

– Neste år er det 50-
årsjubileum for Ugla. Og me
har stort sett det same
opplegget som før, seier han.

– Det ligg ganske stabilt på
rundt 20 gutar som kjem
kvar gong. Me er heldige
som har med mange gode 

leiarar. Nå er det berre meg
igjen av dei som starta det,
seier Amund, som fylde 80 år
rett før jul i fjor.

Han har ansvar for å bestille
og lage klar halvfabrikata,
som dei brukar når dei har
hobbyaktivitet. Gutane
snekrar det saman og lagar
ting som vert lodda ut på
den årlege basaren på våren. 

– Eg tenkte eigentleg at eg er
ikkje ein typisk person som
skal snakke til ungdom, men
eg likar det godt. Som oftast
når eg reiser heim etter Ugla
tenker eg: «det var gildt i
kveld».

blir dagen hans god.

Amund har vore leiar på Ugla
sidan starten i 1976.



Årrestad, som var dirigent.
Gjermund Mauland og eg,
som song første bass, sat på
kjøkkenet og øvde etter ein
kassett, minnest han.

Amund har også vore med i
kor og songgrupper på skular
og i militæret. Han fortel om
då det kristne soldatlaget var
på tur til Værøy og Røst i
pinsehelga, og korleis folket i
kyrkjene sette pris på songen
til mannskvartetten.

– Nå for tida er eg med i
Jærklang. Det er ein god
gjeng med eldre trufaste
songarar. Me har mykje
felles, og får vera med på
mange gilde samlingar der
dei vil ha korsong. Me er
heile 45 stykk, så nokre
gonger er det fleire som står
på scenen enn som sit i
salen, humrar han.

Livets utfordingar
Men livet kjem med både
gode og vonde sider.

– Den 27. juni er ein spesiell
dato for meg. For litt over to

– Og nå når eg er pensjonist
har eg god tid til å halde på
med dette, smiler den
tidlegare bonden.

Aktiv kar
Og Amund likar å vere i
aktivitet, på fleire måtar. 

Han kjenner det er godt å
koma seg ut å treffa folk, og
meiner me er heldige som
har mange stader i området
å møtast. Forutan det meir
kyrkjelege, vil han også
nemne Laust og Fast,
Historielaget og Karadrøset
på Bryne.

– Eg likar å halde meg aktiv,
å kjenne at eg har brukt 
kroppen. Eg har jo ein stor
hage å halde i orden. Og
dersom eg i tillegg får litt tid
i hobbyrommet, då blir
dagen god!

I hobbyrommet hans, i
kjellaren på løa, har han
forskjellig verktøy og anna
som han brukar til å snekre,
reparere og male både det
eine og andre, og det er her
han førebur ting til Ugla. Her
kosar han seg, og barn og
barnebarn er også innom og
brukar rommet rett som det
er. 

– Så har eg alltid likt å syngja.
Det starta med at eg som
ungdom var med i musikk-
laget på Undheim, deretter
begynte eg i mannskoret i
20-årsalderen. Då me skulle
øva inn nye stemmer vart me
plassert i forskjellige rom
heime i huset til Torleiv 

år sidan vart Marit gravlagd
denne dagen. Ho døydde
etter ei tids kreftsjukdom. Så
såg me i ein fotoalbum at den
seks år gamle tvillingguten
vår, Olav, også var gravlagd
denne datoen, for 46 år sidan.
Han var født med ein hjarte-
feil, og jonsokdagen 23. juni
døydde han. Så nå har eg to
graver å stelle, fortel han
stille. 

– Det gjer noko med oss når
me opplever døden i nær
familie. Marit, som eg nå har
levd ei stund utan, betydde
mykje for meg. Me hadde eit
godt ekteskap i 54 år. Ho var
ei god kone, mor, svigermor,
farmor og mormor. 

Tida etter synest han likevel
har gått betre enn han frykta.
Han seier han har mange
gode personar rundt seg,
slekt, vener og naboar, som
kjem på besøk og hjelper når
det trengst.

– Eg har lyst å nemna to nære
venner, Solveig og Hermund 

Me opplever mykje omsorg
og forbønn som me er svært
takksame for, seier Amund.

– Så er det stort å ha eit
barnebarn som er oppteken
av å hjelpa andre. Ho er nå
22 år, og har vore i Uganda
fleire gonger, til saman eit
og eit halvt år, og hatt
omsorg og stelt barn som
ikkje har det godt. Livet for
henne er ikkje berre å arbei-
da for å tene pengar, men å
vere til hjelp for dei mange
som treng det, fortel han.

Han kjenner at han ikkje kan
gjera så mykje som før. Men
med brukande helse, livsmot
og hus og hage er det
framleis ting å fylle dagane
med. Han ser tilbake på eit
rikt liv med mange gode
minner.

– Så likar eg å treffa folk og gi
dei ei oppmuntring når eg
ser alt det gode som vert
utført. Det trengst med gode
ord og gode handlingar i ei
uroleg verd, avsluttar han. 

på Lende. Dei har vore heilt
spesielle. Etter at Marit var
død og ikkje kunne klyppa
meg lenger, fekk eg denne
beskjeden av Hermund:
«Solveig kan klyppa deg!». Så
nå er eg på Lende rundt fem
gonger i året og får morgon-
mat, godt drøs og vert fint
klypt, seier han og smiler.

Familien betyr mykje
Han har nå tre barn og fem
barnebarn.

– Det er gildt å vere farfar og
morfar for desse, og sjå dei
vekse til. Men me opplevde
noko i familien som me godt
kunne vore forutan. 

Den yngste dottera hans fekk
brystkreft for snart åtte år
sidan. Ho fekk behandling og
var god i seks år, men så
kom kreften tilbake. Nå har
ho gått på cellegift i eit og eit
halvt år.
 

– Det ser ut for at denne be-
handlinga verkar godt. Ho er
i god form og tek livet som
det kjem. Ho og mannen har
to gutar på ni og elleve år. 

“Naturlig 
menighetsutvikling”
Tekst: Håkon Rettedal Losvik

NaMu: 
Me i soknerådet gler oss til å ta fatt
på arbeidet med “Naturlig
Menighetsutvikling”. Saman med
diakonen vår Praxedes og
kyrkjelydspedagog Ragnhild møtte
me Ommund Rolfsen den 9.
september til eit oppstartsmøte.
Ommund er initiativtakar for NaMu
i Noreg, og har lang erfaring med
arbeidet. På samlinga fekk me ei
innføring i tankane bak NaMu si
verksemd. Me fekk gode råd om
korleis me skal ta fatt på
opplegget, og har lagt ein plan for
tida fram mot jul.
  

Dei som var på gudsteneste 28.
september fekk litt informasjon om
“Naturlig Menighetsutvikling” og
planen framover. Me er altså i
starten av ein NaMu-syklus, som
har seks punkt:

1.  Førebu undersøkinga
2. Gjennomføre undersøkinga
3. Tolke resultat
4.  Lage tiltaksplan
5. Gjennomføre tiltaksplan

Dei som skal ta del i spørjeunder-
søkinga gjer det siste veka i
oktober. Resultatet skal vere klart
tidleg i november. Ut frå resultatet
skal det lagast ein tiltaksplan, som
me har om lag eit år på oss til å
gjennomføre. Så kjem det ei ny
undersøking i slutten av syklusen,
om lag to år etter den første.
Undervegs får me vegleiing av
Ommund. 

 Av seg sjølv ber jorda grøde,
først strå, så aks, så fulle korn i
akset. Så snart grøda er mogen,
svingar han sigden, for hausten

er komen.

Markus 4. 28-29 7



Konfirmantar 2026

Bak frå ve.: Marcus Undheim, Sivert Tjåland Liverud, Sondre Skårland, Mathias Hafver, Imre Tjelta
Tunheim, Isak Bøe Reinertsen, Alfred Berge, Matheus Leirvik, Martin Sikveland Søyland, Kristian Vaka Risa 

Framme frå ve.: kateket Ingfrid Time Nærland, Sarah Mæle-Kommedal, Live Årdal Helland, 
Rudi Aardal, Sara Risa, Lillian Mossige, Synne Haugen

Bli med på bønesamling i haust

På Undheim er der mange som har bedd opp
gjennom åra. Mange kan fortelja om fine bønesvar,
mange har vorte friske etter forbøn, og mange har
sterke opplevingar når det kjem til det å be. Gud er
aktiv gjennom sin Heilage Ande og Ordet sitt i dag
og. Den same krafta som reiste Jesus opp frå grava
er like sterk i dag.

Vegen framover for «Undheim bønehus» vil verta
litt til mens me går. Me er spente, og har stor og
god forventning til kor Gud vil føra oss i dette.

Når me kjem saman i «enkelheit og glede» og ber
Den Heilage Ande om å koma til oss slik Han vil; ja
så kjem Han.

Velkomne til bønefellesskap i Undheimkyrkja.
Helsing Hanne Brit Sandsmark, Tordis Sandvik,
Merete Tjemsland og Elisabeth Fosse.

Måndag 6. oktober er første samling for «Undheim
bønehus» i Undheimkyrkja. Annankvar måndag
framover er alle velkomne til opne bønesamlingar i
kyrkjerommet.

Morgonbøn kl. 10:00
Me samlast i «enkelheit og glede». Opplegget varar
ca. 20-30 minutt med faste bøner som vert lest,
veksel-lesing frå Bibelen, enkel sang og stillheit.
Ingen krav, men ein stad å koma for å søkja Gud -
åleine, men og i lag. 

Ver så lenge du vil og har tid. Stopp gjerne igjen for
forbøn, eller for berre å ta imot velsigning.

Lunsjtid set me oss ned med nistepakke og sosialt.

Kveldsbøn kl. 19:00 same dag, med tilnærma same
program. ca 20-30 minutt. Tidebøn for kvelden.
Faste bøner, veksel-lesing, enkel sang, fred og stille.
Mogleg å få forbøn og velsigning her og, men utan
niste og kaffi.

Bibelen har utruleg mange løfter knytt til bøn. I ei
tid som denne, i ei uroleg og usikker verd, treng me
ekstra å koma saman.

Tekst: Hanne Brit Sandsmark

6. oktober, 20. oktober, 3. november, 
17. november, 1. desember, 15. desember.

Kl. 10:00 og kl. 19:00

Eg opplever at denne vanen knyttar meg på ein
leikande måte til Jesus. Tenk at me kanskje et noko
av den same maten, faktisk. Plutseleg er Jesus ikkje
ein fjern skikkelse som levde for over 2.000 år
sidan. Plutseleg sit han saman med oss ved
middagsbordet. 

«Jerusalem»-boka finst berre på engelsk. Men det
finst andre kokebøker med jødiske retter på norsk.
Eg deler ei oppskrift frå «Jerusalem»-boka mi. 

Er din neste søndagsmiddag i Jerusalem?

Steikte tomatar med kvitløk for 2-4 personar
Forfattarane skriv: I tomatsesongen blir denne
enkle retten servert til nesten alle måltid.
Steikjetida og temperaturen avheng av fastleiken til
tomatane. Om dei er modne og mjuke, steik dei kort
og over sterk varme. 

5 store fedd kvitløk, knust 
2 ss hakka glattblada persille
1/2 sterk chili-pepar, finhakket 
3 store modne, men faste tomatar
2 ss olivenolje
Maldon havsalt og grovkverna svart pepar
surdeigsbrød, focaccia, nanbrød eller liknande

Bland kvitløken med chili og persille i ei lita skål. 
Skjer tomatane i 1,5 cm tjukke skiver. 
Varm olja i ei stor panne på middels varme.
Legg tomatskivene i panna, dryss over salt og pepar,
og steik i ca 1 minutt. 
Snu skivene, krydre igjen med salt og pepar, og dryss
over kvitløkblandinga. 
Hald fram med å steikja tomatane i omtrent 1
minutt. Rist panna av og til. 
Snu skivene igjen og steik i nokre sekund til, til dei
er mjuke. Men dei må ikkje falla i saman. 
Lag til tomatane på eit fat, hell kokevæska frå panna
over, og server.

Tru i kvardagenTru i kvardagenNy spalte i

 MøteplassenNy spalte i

 Møteplassen

Kontakt meg på tlf.: 413 91 649 
eller e-post: nv774@kirken.no

«Me skaper vanar, vanar skaper oss», er det nokon 
som har sagt. Slik er det med trening, slik er det med tru. 

Og hugs: Å etablere ein ny vane tek gjennomsnittleg 66 dagar.

Tekst: Nadine Vaagen

Søndagsmiddag i Jerusalem
Ei av julegåvene i fjor var kokeboka 
«Jerusalem» gitt ut av stjernekokkane Yotam
Ottolenghi og Sami Tamimi. Begge er same årskull,
og begge er oppvaksne i Jerusalem: Sami på den
arabiske austkanten av byen, Yotam på den jødiske
vestkanten. Nesten 30 år seinare møttest dei for
første gong i London, og oppdaga at dei delte eit
språk, ei historie og ein kjærleik til god mat.

Boka inspirerte meg til ein ny trusvane:
søndagsmiddag i Jerusalem. Den går rett og slett ut
på laga ein rett frå boka og serverar familien på
søndagane. Trusvanen byrjar allereie på fredag
eller laurdag med ein tur innom ein av dei intern-
asjonale matvarebutikkane i Sandnes. Ikkje alt eg
treng, får eg i ein vanleg matvarebutikk. Men så er
det også noko spesielt å vera innom ein slik butikk, 

Luktene, grønsaker og frukt som eg aldri har sett
før og som eg ikkje aner kva er for noko, folk frå
alle verdsdelar, språk som blandar seg. «Slik må
det ha vore for Jesus når han var innom Jerusalem
til høgtidene», tenkjer eg, og ser for meg korleis
han som barn tassa etter Maria på marknaden, og
storøygd tok inn uvande lukter og fargar, lytta til
dei ulike språka, nysgjerrig undersøkja frukt og
grønt som ikkje var å få tak i i heimbyen, Nasaret.
Jesus og eg er på same oppdagingsferd. 

Så er det heim og førebu middagen. Og når han er
ferdig, og me har sett oss ned, pleier eg å seia: «I
dag skal me eta mat som liknar på maten Jesus og
disiplane åt.» Ungane liker som regel ikkje maten.
Dei smaker høfleg på det før dei et seg mette på
Naan-brød. Men igjen kjem Jesus meg nær, og eg
tenkjer: «Sånn var det sikkert for han som barn ved
middagsbordet når han diskuterte med Maria og
Josef om han verkeleg måtte smaka på dette, kvifor
det ikkje var favorittretten denne dagen, og om det
var dessert. Barn til alle tider er jo nok så like på
akkurat dette.

9

mailto:nv774@kirken.no


Nashville Sound til Undheim
Countrygruppa Nashville Sound gleder seg
stort til å komme tilbake til Undheim kyrkje
den 17. oktober.

Nashville Sound er en kjent countrygruppe
som har holdt konserter i sør/vest Norge
gjennom 16 år nå.

Vi har alltid prøvd å gjenskape den
tradisjonelle/klassiske country sounden og
har opp gjennom årene holdt konserter
sammen med countrystjerner som Connie
Smith, minste bror av Johnny Cash, den
legendariske Tommy Cash, Anita Stapleton og
sønn av Charlie Pride, Dion Pride, Ottar Big
Hand Johansen og Lillian Askeland med flere.

På Undheim er vi så heldige å igjen ha med
oss Monika Asheim fra Bjerkreim som gjeste-
 

Classic Country
Undheim kyrkje
Classic Country
Undheim kyrkje

artist. Hun er en fantastisk dame med en
nydelig stemme, så gled dere til å høre henne.

Green Sax Group stiller tradisjonen tro opp
igjen med sine blåsere og godt humør. Alltid
så fint å ha disse med oss da de sprer gleder
og god musikk til oss alle. 
 

Det er gratis adgang på konserten med
mulighet for å gi en gave til Mamas arbeid i
Manila. Vi har nå et eget prosjekt på
sykehuset i Manila der vi vil samle inn penger
for å ferdigstille toppetasjen. Dette er et
prosjekt som i fremtiden vil gi inntekter til
sykehuset .
 

Hjertelig velkommen til hyggelig samvær og
en fin musikk kveld .
Salg av kaffe og nydelige kaker i pausen.

Tekst: Ove Frøytlog

Green Sax Group Fredag 17. oktober kl 19.00 



Kva skjer i kyrkja?

Konsertar
17.10 kl. 19.00 Nashville sound/Green sax
19.10 kl. 19.00 Klepp mannskor og Christiania mannskor
02.11 kl. 16.00 Salmekveld med Jorunn Undheim
09.11 kl. 18.00 Historielaget Laura Løge
21.12 kl. 18.00 Julekonsert med Jorunn Undheim

4-årsklubb, kl. 17.00
13.11
20.11 

Gudstenester, kl. 10.30
12.10 Gudsteneste
26.10 Sundagsskule for store og
små. NB! kl 11.00
09.11 Gudsteneste
23.11 Gudsteneste m/utdeling av bibel
til 4-åringane.
07.12 Gudsteneste
14.12 Vi syng jula inn NB! kl. 16.00
24.12 Julegudsteneste. NB! kl. 14.30

Babysong, kl. 10.30
22.10
05.11
19.11
03.12

UKUF. kl. 19.00
11.10
25.10
08.11

Open kjeller, kl. 19.00
24.10
07.11
05.12

Velkommen i kyrkja!Velkommen i kyrkja!

Supermix, kl. 17.00
21.10
04.11
18.11
02.12

Open kyrkje, kl. 10.00
02.10
08.10
30.10
05.11

13.11
27.11
03.12
17.12

Påfyll, kl.14.45.
02.10
16.10
30.10
13.11
27.11

Plan B, kl. 09.00
14.11

Adventsklubb, kl. 17.00
04.12

Småmøte, kl. 10.00
01.10
22.10

Kveldsmøte, kl. 19.30
05.10
16.11
30.11 Laust og fast, kl. 14.00

15.10

Pizzakveld, kl. 16.30
07.11

Bønesamling, 
kl. 10.00 og 19.00
06.10
20.10
03.11 
17.11 
01.12
15.12



Salmekveld i Undheimkyrkja 
med Jorunn Undheim

- Kva er grunnen til at du ville vere med på denne
kvelden, og feire 100-årsjubileum for salmeboka på
nynorsk?

- Det var veldig gildt å bli spurt om å vere med
å feire 100-årsjubileum for salmeboka på
nynorsk! For det fyrste er eg mållagskvinne og
sitt i styret i Skedsmo mållag, og har vore
engasjert i sidemålsdebatten her på
austlandet. Difor er det veldig fint å få koma
heim kor nynorsk er ei sjølvfølge! Salmane er
finare på nynorsk og liturgien er finare på
nynorsk. For ikkje å snakke om Fader vår! Den
bed eg konsekvent på nynorsk, sjølv når den
står trykka i programmet på bokmål.
 

For det andre har eg blitt veldig glad i salmar
dei siste åra. Eg har songoppdrag i kyrkja fleire
gonger i veka, og syng salmar både i bryllup og
gravferder. Ei salme kan romme så mykje.
Salmane er så kloke. Nokon takkar, nokon
trøyster og gjev håp. 

Det er ikkje alltid eg kan alle salmane som skal
syngast, men då bruker eg Salmebok-appen og
går med salmane på øyra. Det er faktisk
ganske ofte at Bjarte Lending syng på
innspelingane i Salmebokappen, det er jo litt
koseleg syns eg! 

For det tredje vil eg fremje allsong. Eg har
inntrykk av at det er mindre song i fellesskap
no enn før. At det ikkje vert sunge like mykje i
skulen og heime hjå folk. Som forsongar skjer
det ofte at det nesten berre er eg som syng.
Om det er fordi folk ikkje kan salmar eller om
dei ikkje er vane med å syngje saman er ikkje
godt å sei. Men det å synge saman skapar
fellesskap - eit godt fellesskap.  
- Kva kan me vente oss?

- Så gler eg meg veldig til å spele med Sverre
(Undheim, red. adm.)! Vi skal lage ein fin kveld
saman med dykk! Også tek eg gjerne imot ønskjer.
Send meg ei melding på facebook om du har ei
yndlingssalme på nynorsk.

- Kva for ein song i salmeboka er din favoritt?

- “Den fyrste song”. For meg er den songen ei
skildring av det som er viktigast i livet. Relasjonar,
tryggleik og takksemd. 

Eg vil og nemne “Deilig er jorden” og “Fager kveldsol
smiler”. Deilig er jorden syng vi ofte heime hjå mor
og far, og fager kveldsol smiler song vi på skulen.
Når eg syng den tenker eg på Reidun som var
læraren vår i 1. klasse.

- Blir det fleire konsertar?

- Det blir absolutt fleire konsertar - hausten min er
full av kjekke ting! No har eg ikkje lenger annan jobb
heller, så no er det faktisk 100% musikk framover,
og det er skikkelig stas! Årets høgdepunkt for meg,
er Julekonserten i Undheim kyrkje saman med
Bjarte Lending og band. 21. desember kl 18:00.
Billettane til den ligg allereie ute.

- Repertoaret er ikkje heilt sett ennå, men det
vert ei blanding av allsong og litt konsert. Også
er det jo allehelgensdagen, så eg planlegg ei
avdeling med songar som passar til det og. På
nynorsk, såklart.

den 2. november kl 19.00

I 2025 er det hundre år sidan Nynorsk
salmebok vart gjeven ut.

Den nynorske salmeboka fekk svært mykje
å seie for nynorsk som kyrkjemål og for
nynorsken som samfunnsberande språk.
Nynorsk salmebok vart laga av biskop
Bernt Støylen, sokneprest Anders Hovden
og biskop Peter Hognestad og dei brukte
fire år på arbeidet. Boka hadde 711 salmar
på nynorsk og salmar på bokmål.

Her i Time samarbeidar Jæren mållag og
sokneråda om to kveldar 
med nynorsk salmekveld i haust: 

Nynorsk salmekveld

Undheim kyrkje 
sundag 2.november kl. 19
Salmekveld med Jorunn Undheim
Allsong og Solosong
Enkel kyrkjekaffi
Arr.: Jæren mållag og Undheim sokneråd

Bryne kyrkje fredag 
21.november kl.19.
Ei musikalsk reise med nynorske
salmediktarar
Allsong og solistar 
Føredrag av Leif Hadland
Enkel kyrkjekaffi
Arr.: Jæren mållag og Bryne sokneråd

Det vert konsert med tradisjonell mannskorsong i Undheim kyrkje sundag
19.oktober kl. 18:00-19:30 med Klepp mannskor og Christiania mannskor. Utvalde

tradisjonelle mannskorsongar. Sjølvsagt eit par Garborgsongar, og leiar frå
Garborgsenteret, Inger Undheim, skal koma med eit kort innslag om Garborg som

songtekstforfattar. 

Konsert med Klepp mannskor



Det vert ein gild haust, med 
mykje kjekt på programmet!

Arbeidet med “Naturlig
Menighetsutvikling” tek til, 
konfirmantane er godt i gang, og 
det er også dei ulike lag og foreiningar i
kyrkjelyden. Det vert Salmekveld og
Pizzakveld, og me skal synge jula inn i år
og. 

Me hadde planlagt ein kyrkjelydsfest i
november, men ser at det vert nokså tett
program, og har bestemt oss for å utsetje
den til 16. januar. Sett av dagen allereie
no.

Dåpsbarn i 
Undheim kyrkje

Ellinoor Kaarvaag
døypt 17.08.2025

Nytt frå sokneråd og dagleg leiar
Tekst: Håkon Rettedal Losvik

kjent frådrag på skatten for det dei gjer,
og det må me melde inn. Det gamle
systemet er ikkje tilgjengeleg lenger, og
me skal over i eit system som heiter
Solidus. Det kjem meir informasjon om
dette nærare jul. 

Med venleg helsing Håkon,
dagleg leiar og kyrkjelydsutviklar

Det er og god gang i babysong og
andre trusopplæringstiltak. 

Før jul skal me setje i gang med eit
nytt system for å registrere gjevar-

enesta. Dei faste gjevarane får som

Tekst: Ragnhild Hansen

Trusopplæringa har
endra namn, og vil frå no
av heite kyrkjeleg
undervisning og læring.

 i Undheim sokn

Kyrkjeleg
undervisning og
læring

Babysong 0-1 år
Velkommen til babysong i Undheim kyrkje.
Me har babysong onsdagar i oddetalsveker
kl. 10.30 - 12.00. Dei med babyar har fått
invitasjon, men alle som er heime med små
barn på dagtid er hjarteleg velkomne til
songsamling og ein sosial møteplass. Me
startar med ei songsamling oppe i kyrkja.
Etter songsamlinga har me felles lunsj i
kyrkjekjellaren.

Påmelding på kyrkja si 
heimeside eller via QR-kode:

Foto: Bo Mathisen

Adventsklubb - 5 år
Alle 5-åringane får invitasjon til adventsklubb i starten av desember.
Ta med mor, far, ein besteforelder eller ein fadder og bli med oss og

høyr om kva som skjedde den aller første jula. Me skal ha ei lita
adventssamling, laga noko fint til jul og så får alle kvar sin pose med

julekos og boka «Julebarnet».

Undheim kyrkje: 4. desember kl. 17-18.
Påmelding på kyrkja si heimeside eller via QR-kode.

Plan-B - aktivitetsdag 2. klasse
14. november har skulane planleggingsdag. Mange treng kanskje ein
Plan-B denne dagen? Me inviterer 7-åringane frå både Time, Undheim
og Bryne til Undheim kyrkje. Tema for dagen er «Gud skapar – Me
lagar». Me skal ha aktivitet inne og ute. 
NB! Det vert avgrensa tal på plassar, første mann til mølla!

Velkommen til ein kjekk dag på Undheim!
Invitasjonar vert sende ut. 
Påmeldinga opnar 14.oktober kl. 08.00.

Småbarnstrall 1-3 år
 Småbarnstrall er eit song- og musikktilbod for 1-3 åringar. Då
møtest me store og små i Time kyrkja, der me syng og leikar saman.
Småbarnstrall liknar på babysong, men med songar og opplegg som
er tilpassa born i 1-3 årsalderen. Det blir song, leik og moro. Me
inviterer alle 1-3 åringar frå Undheim, Time og Bryne til å koma til
Time kyrkje i lag med oss. Samlingar hausten 2024 vert 30. oktober
og 25. november kl. 17. 00.

Påmelding på kyrkja si heimeside eller via QR-kode. 

4-årsklubb og utdeling av barnebibel 
Alle 4-åringar blir inviterte til 4-årsklubb og utdeling av barnebibel.

4-årsklubb er to samlingar med song, bibelhistorie,
formingsaktivitet og litt kos. Det vert utdeling av 4 årsbibel i

gudstenesta sundagen i etterkant av 
4-årsklubben. Invitasjon kjem i posten. 

Påmelding på kyrkja si heimeside eller via QR-kode.

Bli trusopplæringsabonnent
Har du born som ikkje er døypte/ikkje er medlem i kyrkja, men likevel ynskjer dei skal få invitasjon
til trusopplæringa sine arrangement? Gå inn på www.kirken.no/minside og registrer deg der, så får
borna automatisk invitasjon til det som gjeld deira aldersgruppe.

Velkommen til kyrkja!

Helsing 
Ragnhild Hanssen, 
Kyrkjelydspedagog Bryne, Time og Undheim
Silje Myklebust, 
Kyrkjelydsarbeidar i Bryne, Time og Undheim 15

http://www.kirken.no/minside


UNDHEIM HANDELSLAGUNDHEIM HANDELSLAG

Stor takk til sponsorane våre som gjer bladet mogleg!

Vil du støtta Møteplassen og
kyrkja med ei annonse?

Send e-post til:
undheim.soknerad@

timekyrkja.no

Tlf. 51 79 11 70
e-post: post@elektrofag.no

Møllervegen 12, 4360 Varhaug
tlf.: 51798579 www.ahbygg.no

Lye Bil AS
Tlf. 400 06 447 post@lyebil.no

Preben Undheim
mobil: 901 74 629
preben@pundheim.no
www.pundheim.no undheim@coop.no - Tlf. 51 77 96 60

Landbruksavdeling tlf. 51 77 96 70 

Byggmester
Ståle N. Sikveland

Tlf.  924 51 777


